
Pérmbledhje

Onomastika né pérgjithési dhe toponimia né vecanti,
pér ¢do gjuhé, pérbéjné njé léndé té vlefshme qé
mund té plotésojé né njé masé té mire mungesén e
dokumenteve té shkruara. Ajo mbetet “arkivi gojor” i
historisé dhe lashtésisé sé kulturés té ¢do kombi. Ndér
hulumtimet e para rreth lashtésisé e té gjuhés shqipe,
si njé ndér gjuhét mé té vjetra té Ballkanit, studiuesit i
jané drejtuar pikérisht onomastikés sé trojeve ku kané
gené té parét tané. Si fillim kemi studiuesit e huaj si
Majer, Jokli, Kregmer, Nopga etj, té cilét i jané referuar
gjeré studimeve onomastike pér té provuar origjinén e
shqipes, pér té kaluar mé pas tek rilindésit shqiptaré.
Edhe pse jané béré kéto qé pérmendém, sot studimet
né fushén e onomastikés né nivel rajonal por edhe mé
gjeré lené shumé pér té déshiruar. Né disa raste kur
jané béré, né pjesén dérrmuese mungon njé analizé e
ploté gjuhésore e shtriré né rrafshin sinkronik dhe até
diakronik. Pér fat té keq kemi edhe analiza té
toponimisé, qé jo vetém jané larg té genit gjuhésore,
por né mjaft raste aspak objektive dhe gesharake,
duke u rrekur té trajtojné periudha historike té
panjohura pér ta, qé shpeshheré kané zgjuar debate té
kota dhe pa fryt. Né trajtesén toné do té mundohemi
té shtjellojmé njé pjesé té tyre, duke e ilustruar até
edhe me fakte historike dhe gjuhésore.

Fjalé gelés: onomastiké, toponimi, sinkroni, diakroni,
analizé gjuhésore, fakte historike.

Hyrje. Onomastika éshté pjesé e réndésishme e
leksikologjisé, gé merret me kuptimin, prejardhjen dhe
shtrirjen e emrave té pérvegém si: emrat vetjakg,
nofkat dhe pseudonimet (antroponimet), emrat
familjaré ose si¢ i quajmé ndryshe edhe mbiemra
(patronimet) gé pérbéjné dhe njérén nénndarje si dhe
emértimet e vendeve dhe objekteve gjeografike
(toponimet), qé pérbéjné edhe nénndarjen tjetér té
onomastikés qé né vetvete kéto kané nénndarje té
tjera. Onomastika pér ¢do gjuhé pérbén njé léndé té
vlefshme gé mund té plotésojé né njé masé té mire
mungesén e dokumenteve té shkruara. Ajo mbetet

“arkivi gojor” i historisé dhe lashtésisé sé kulturés té
¢do kombi. Eshté njé shkencé sa interesante aq edhe e
réndésishme, qé jep mundési pér shqyrtime té
ndérlidhura e ndérdisiplinore, gé mund té na ¢ojné né
pérfundime me vleré. Kjo sidomos pér shgipen merr
njé réndési té dorés sé paré, duke pasur parasysh
faktin e njé gjuhe té vjetér, ndoshta mé e vjetra né
Ballkan, por me njé dokumentim shkrimi té voné. Ajo
mbetet njé mbéshtetje e forté pér argumentimin e
autoktonisé sé shqiptaréve né trojet e tyre, si dhe pér
té provuar vijimésiné né pérputhje me rregullat
fonetike dhe gramatikore té shqgipes né mijaft
antroponime dhe toponime shgiptare qysh prej
ilirishtes e deri tek shqipja e sotme si tek antroponimet
Bardhyl, Dashi, Artan, Neritan, Enkelejda, Brikena etj.,
si dhe toponimeve Dalmatia, Dardania, Ulgin, Vendum,
Dimallum etj. Ndér hulumtimet e para rreth lashtésisé
e té gjuhés shqipe, si njé ndér gjuhét mé té vjetra té
Ballkanit, studiuesit i jané drejtuar pikérisht
onomastikés sé trojeve ku kané gené té parét tané.
Materiali i paré onomastik fillimisht éshté futur né
pérdorim nga rilindésit shqiptaré, por i paargumentuar
shkencérisht. Fillesat i kemi me studiuesit e huaj si
Majer, Jokli, Kregmer, Hahn, Nopga etj, té cilét i jané
referuar gjeré studimeve onomastike pér té provuar
origjinén e shqipes, pér té kaluar mé pas tek studiuesit
shqgiptaré, gé jané té shumté né numér, nga té gjitha
trevat shqipfolése.

Antroponimia.

Antroponimia, pavarésisht se ka njé rol té veganté né
historiné e njé gjuhe, né vendin toné kjo del paksa e
cunguar pasi jetégjatésia e kétyre emértimeve nuk
depérton kaq thellé, deri né gjenezé té saj.
Antroponimet jané emra té pérvegém si shenjé dallimi
social té individit, dhe mbart simbolikén e religjionit
dhe etnisé pérkatése. Por kjo né vendin toné éshté
dicka e vecganté. Jetégjatésia e kétyre antroponimeve
ka gené e lidhur ngushté me faktoré té ndryshém
historiko- kulturoré qé e kané shogéruar gjuhén. Nése i
referohemi antroponimeve nga déshmi té kohéve té



lashta e deri né ditét tona, korpusi i tyre arin né mijéra
njési (Daka, 1982). Por duhet té kemi parasysh se njé
pjesé e tyre jané e burimit vendas, ndérsa pjesa
dérmuese e pérbéjné emra té burimit té huaj, gé
mund té jené pasojé e kontakteve té vjetra té
shqipes, por edhe kontakteve té reja té saj duke filluar
nga ato greke, romake, sllave, turko- orientale,
hebraike, italiane, franceze, gjermane, spanjolle, ruse e
duke pérfunduar me ato anglo- amerikane. Emrat gé
pérdoren sot, ato té dokumentuara ilire jané té
paktash si: Bardhyl, Dashi etj. Ndérsa emértimet e reja
té burimit ilir si: Artan, Altin, Neritan, Enkelejda,
Brikena jané si pasojé e publikimeve nga zbulimet
arkeologjike té vendbanimeve ilire né vitet ‘60 té
shekullit té shekullit té kaluar “si kérkesé e njerézve gqé
t'u pérgjigjen bindjeve té reja” (Shkurtaj, 2001). Emri
duke mbartur né vetvete né radhé té paré simbolikén
e religjionit edhe tek ne, si¢ ka ndodhur né pérgjithési
tek té gjithé popujt por né vecganti né Ballkan, ndikimet
e feve té ndryshme e kané sjellé kété ndikim edhe né
emértimet tona, duke pasur parasysh se kufijté fetaré
kané pasur njé shtrirje shumé mé té madhe se ato
etnike e shtetéroré. Népérmjet emrave té shenjtoréve
té feve pérkatése, u fut né antroponiminé shqiptare
njé sasi e madhe emrash té huaj. Kuptohet gé kéto
emra jané pérvetuar duke i pérshtatur ata fonetikisht e
morfologjikisht sipas normave dhe etapave té zhvillimit
fonetik té shqgipes. Njé pjesé e miré e emrave né
vendin toné kané ardhur edhe si rezultat i ndikimit té
artit dhe letérsisé sé huaj. Késhtu emra protagonistésh
té filmave artistiké, aktoréve, kéngétaréve u béné
emra té preferuar si: Romeo, Hamlet, Pushkin, Kevin,
Riki, Andi. Né kohén e komunizmit filloi njé puné pér té
eliminuar emrat e huaj. Fjalori i botuar me emra
njerézish pérmbante kryesisht emra té burimit shqip
ose emra té shqiptarizuar, u jepte mundési prindérve
pér té zgjedhur njé prej tyre, pavarésisht se edhe kétu
ka pasur emra té politizuar té kohés si: Partizan,
Flamur, Komunist, Proletar etj., gé dilnin jashté natyrés
sé gjuhés shqipe.

Nése antroponimia éshté shkenca gé studion emrat
vetjaké té njerézve, toponimia éshté shkenca qé
studion emértimet e objekteve dhe vendeve
gjeografike, qé kané njé rol té mévetésishém né jetén
njerézore né shoqéri, por gé né ndryshim nga
antroponimet dallohen pér jetégjatési mé té madhe.
Duke veguar me emér té pérvegém njé objekt
gjeografik shoqgéria e diferencon kété objekt nga
objektet e tjera té ngjashme ose té njéjta, duke e
transferuar né njé orientues té miréfillté. Ato ruajné né
vetvete déshmi té c¢cmuara pér kohé té hershme,
ndoshta dhe epoka parashkrimore, dhe mbijetojné
edhe mbi gjuhét dhe popujt gé i kané krijuar. Studimi i

toponimisé na sjell t& dhéna shumé té ¢muara pér
shumé shkenca té tjera, gé i shfrytézojné pér géllimet
e tyre specifike informacionin e konservuar né kohé
népérmjet emértesave, gé vjen nga burime dhe epoka
té ndryshme. Kjo e lidh toponiminé me disiplina té
ndryshme si historiné e gjuhés, historiné, etnografing,
arkeologjing, gjeografiné etj.

Toponimia

Edhe pse éshté béré mijaft, sot studimet né fushén e
onomastikés dhe té toponimisé né nivel rajonal por
edhe mé gjeré lené shumé pér té déshiruar. Né disa
raste kur jané béré, né pjesén dérrmuese mungon njé
analizé e ploté gjuhésore e shtriré né rrafshin sinkronik
dhe até diakronik. Pér fat té keq kemi edhe analiza té
toponimisé, gé jo vetém jané larg té genit gjuhésore,
por né mjaft raste aspak objektive dhe gesharake,
duke u rekur té trajtojné periudha historike té
panjohura pér ta, qé shpeshheré kané zgjuar debate té
kota dhe pa fryt. Né kété trajtesé do té€ mundohemi té
shtjellojmé njé pjesé té tyre, duke e ilustruar até edhe
me fakte historike dhe gjuhésore.

Si né ¢do studim dhe ag mé shumé né fushén e
gjuhésisé sidomos né studimet diakronike té saj, duhet
mbajtur parasysh fort njé parim bazé gé duhet ta keté
kujdes ¢do hulumtues, objektiviteti, pasi né té kundért
pérfundimet e nxjerra nuk do té jené koherente dhe
brezat gé vijné do geshin me ne. Nga disa “studiues”
etimologjia e emrave gjeografiké paragitet si njé puné
mjaft e lehté dhe e kéndshme, duke véné né funksion
fantaziné naive, sipas pérputhjes gé mund té keté
forma e jashtme me zbérthimin rrokjesor gé mund té
keté pérkime té ndryshme dhe té rastésishme né
shqip. Kéto ngjasojné shpesh me ato té barsoletave té
tipit Ameriké qé né shqip e zbérthejmé me ha merr
dhe iké. Késhtu béhet edhe zbérthimi nga autorg, gé
nuk kané asnjé lidhje me gjuhésing, i emértimeve té
tilla si Azi me shqipen a ‘éshté’ zi, Afriké nga a ‘éshté’
friké, Athiné zbérthehet me shqgipen ‘e tillé’. Ose
personazhe té antikitetit ku antroponime si Helena
(béhet fjalé pér Helenén e Trojés) argumentohet me
shgipen ‘e I1éna (d.m.th. nga mendja)’. Pér kéta autoré
shqgipja ka gené ajo qé éshté sot pa pésuar asnjé
deformim né rrymé té shekujve, si¢ éshté problemi i
nyjave té parme, evolucioni né sistemin fonetik et;.
Dihet gé tek toponimia dhe konkretisht oikonimet jané
pjesa qé i éshté nénshtruar mé shumé trysnisé sé huaj.
Kétu, mé tepér se kudo gjetké, kané vepruar
administratat e huaja pérkatése gé kané sunduar, té
cilat né mjaft rastet kané béré pérkthimin e
oikonimeve né gjuhé té vet. P.sh., referuar burimeve
historike kemi pasur pérkthim té toponimit nga njéra
gjuhé e huaj né tjetér, t& emérvendeve sot té banuara
krejtésisht nga shqiptaré. Emértimi i dikurshém grek i

gytetit Kefalonia, nga greqishtja kefali ‘koké&’, me
ardhjen e sllavéve éshté pérkthyer né gjuhén e vet
Gllavenicé, nga trajta sllave bullgare gllava ‘koké’ pér
té kaluar mé pas né shqip Ballsh, nga ballé. Po késhtu
Sellasfori i dikurshém nga gregishtja ‘dritémbajtés’ me
ardhjen e sllavéve ka marré trajtén sllave gé ruhet
edhe sot Zvezda nga sllavishtja zvezda ‘yII’, fshat gé
ndodhet né komunén Pojan té rrethit té Korgés.

Pérfundime

Kuptueshméria dhe pérthyeshméria e njé pjese té miré
té toponimisé shqiptare, ndoshta né disa raste na
afron mundésiné e njé studimi té  dygjuhésisé
popullore. Té genit e njé toponimie me burim té huaj
“i tremb” disa studiues, qé nuk merren fare me
argumentimin e tyre, por shprehin kénagésiné e
zévendésimit dhe zhdukjes sé ploté té tyre. Nuk duhet
harruar kurré se né etimologjiné e toponimisg, krahas
vértetésisé gjeografike kemi edhe até historike. Burimi
i huaj i njé toponimie té dhéné nuk parakupton
domosdoshmérish se atje nuk ka pasur shqiptaré, pér
té dalé mé pas né probleme té autoktonisé sé
popullsisé né fjalé. Nése njé fjalé éshté e huazuar dhe
né té folmen e asaj krahine ku hasim emértimin e
vendit, kjo éshté e qgarté dhe e shpjegueshme. Ose
edhe né rastet ku sot nuk e hasim né té folmen
sinkronike fjalén e pérdorur né toponim, lind nevoja e
|évrimit diakronik té toporrénjés pér té arritur né
pérfundimin e sakté té saj.

Studimet mé té thelluara té toponimisé sé vjetér, duke
depértuar né historiné e lashtésisé, ndoshta do té na
cojé tek emeértesat fillestare e saj, paragreke dhe
parasllave, tek substrati i hershém gé ndoshta éshté
edhe “néna” e shqipes. Vetém népérmjet studimeve té
tilla mund té pasurohet historia e gjuhés shqgipe duke
hedhur drité mbi hershmériné historike té gjuhés dhe
popullit toné.

